
				এই পাতাটির মুদ্রণ সংশোধন করা প্রয়োজন। 
Sዓ 8 afsatfit fits
সুলতান মহম্মদ মোতিয়ার নৌকায় বসিয়া নদী পার হইতেছিলেন ; গঙ্গার তরঙ্গে প্ৰতিহত হইয়া নাচিতে নাচিতে নৌকাখানি পারে আসিতেছিল। দাড়ের আঘাতে গঙ্গাবক্ষে শত শত মাণিক জ্বলিয়া উঠিতেছিল। নদীর মধুর ধ্বনির সহিত তাহার শব্দ মিশিয়া এক অপূর্ব মধুরতার লহরী উঠাইতেছিল। রজনী ক্ৰমে গভীর হইয়া আসিল। চারিদিক ঝিল্লীরবে মুখর হইতে লাগিল। ঝাপ ঝাপ শব্দে দাড় ফেলিয়া মাঝিরা নদী বাহিয়া চলিল। সুলতান মহম্মদ সেই পবিত্ৰ জ্যোৎস্নালোকে তরণী বক্ষে বসিয়া চারিদিকে দৃষ্টিপাত করিতে লাগিলেন। সৌন্দর্যের মোহ ভাঙ্গিয়া গেলে সুলতান মহম্মদ মোতিয়াকে জিজ্ঞাসা করিলেন,-
“আশমান, এই জ্যোৎস্নালোকে নদীবক্ষে বসিয়া একটি ইচ্ছা! হইতেছে, তুমি কি তাহা পূরণ করিতে পার ?”
“সাধ্য থাকিলে অবশ্যই পারিব।” ” “আশমান তুমি কি গাহিতে জান ?” মোতিয়া প্ৰথমে একটু সস্কুচিত হইল, পরে কহিল,- “কিছু জানি।” “তবে আমার অনুরোধ, তোমার একটা গান শুনিব।” “আপনার অনুরোধ রক্ষা করিতে চেষ্টা করিতেছি?? বলিয়া মোতিয়া বেহাগ রাগিণীতে আরম্ভ করিল,- '

				 এই পাতা শেষ সম্পাদিত হয়েছে ২৩:০০টার সময়, ৩ জুন ২০১৭ তারিখে।

